
inde s6 wislich was sine tit

iz wolte berihten al den rat

ob iz were zuo vollen tagen

iz en horte nieman daz gesagen
daz einige liigene were

iedoch pinte man es dicke sére
daz si iz ligene txten sagen

hé verschiet als6 von den tagen
daz hé Merlin en louc noch en missetete .
an engeiner hande stete

ane was hé kint hé was von listen
hé was lange unkristen

d6 wolte hé gerne kristen sin

daz tete man ime inde nante in Merlin
d6 hé quam zuo sinen tagen
biwilen hiez in solich sagen

waz ime solte geschien

hé en wolte es sich niet entsien
hé en sahte ie die warheit
geschach in danne einic leit

daz en was niet sin schult

wande — — dé wolte ez

iedoch weiz man ez ime genuoc
inde sprach ime manic ungevuoc
in guoter gedult hé ime allez nam
als iet sahte daz iz rehte quam
daz horten si danne vile gerne
inde hielten iz doch zuo scherne
sdbwaz hé sprach daz geschach
die liute hé mize gerne sach

der werelte hé sich ie vort entz6h
zuo lezzeste verdroz ir inen s6
daz hé gienc in einen walt

inde leit d4 warm inde kalt

inde en az niet wan gekriute
alsus schiuwete hé die liute

doch man in biwilen sach

als in ieman ane sprach

den beschiet hé sinere worte
weder hé si note ob gerne hérte
zuo lezzeste der kiininc dit vernam
waz hé sprach daz iz volquam

do hette hé in gerne gehit

sine man hé dir umbe bat

daz si in ime wolten vahen

hé wolte in zuo sineme rate han
do reit ire genuoc aldare

d4 man sin was worden geware
als in ir einic d4 vernam

harte schiere daz hé in entquam
iedoch hé wider solichen reite
mit wirheite hé in kunt tete

daz in nieman en mohte vihen
ein sprach “solet ir danne iemer alsus gin”
“nein ich niet” sprach Merlin
“ich muoz gevangen sin

von einer maget reine

die nie mannes en wart gemeine”
der truhtszze dare quam

da hé Merline vernam

hé sprach “sage guote Merlin
wie solich sal min ende sin

sage mir ouch du sés in allen”
Merlin sprach “ir sulet ervallen”
deme truhtszzen leidete die zale
iz. behite ime maze wole

iedoch hé zuo spotte sahte

noch mé hé iz versuochen dahte
hé wolte iz mit listen ane vahen
hé liez sinen bart stin

inde wandelte sin oberkleit

ein ander pfert hé dare reit

hé suochte in biz hé in vant

do vragete hé in zuohant

waz kiinne sin tot solte sin

do site ime ein anderz Merlin

“ir sulet — hangen

ér ich werde gevangen”

deme truhtszzen daz behite

daz hé ime zwéne tode site

hé reit heim daz kiinden

viire liigene sinen vriunden

als iz niemer en mohte geschien
hé sprach “ich sal morgene besien”
aber daz hé sich in tete

hé gienc zuo Merline umbe die rede

als hé in nie en hette gesien

hé sprach “waz sal mir geschien”
“ir sulet ertrinken” sprach Merlin
hé site “wie mohte daz sin
Merlin da sprxches wir ie

dd en geluoges noch nie

nd his d mir dise dritte stunt
drier hande tot gekunt

d liges die zwéne Merlin”

hé sprach “iz mac iuch liep sin”
der truhtszze was vile gemeit

hé gienc heim da bevore hé reit
inde site zuohant allez daz

deme kiininge viire ein périt

inde deme gesinde alsamen

do6 hatten si es iren gamen .

dar nah in kurzen ziten

solte der truhtsaze riten

zuo walde jagen mit den hunden
do si lates loufen begunden

hé ilete nah dé sturzte sin pfert
der hére viel zuo tale wert

eine hoh leie viel hé nider

daz pfert quam kiime wider

eine vurke in mit den viiezen vienc
daz houbet ime in daz wazzer hienc
dé viel hé hine inde vertranc

dé tot was drivalt gemanc

daz deme truhtszzen alsus komen was
der kiininc getrawete des debaz
der worte die Merlin redete

der kiininc in d6 suochen tete
waz half daz man in vant

hé was in schiere entwant

ein mennische was in des kiininges hove
dé dienete wole zuo lobe

den hatte man -

dé mennische hatte einen kneht
dé suohte Merlin biz hé in vant
hé reit (f in inde vienc in zehant
do satzte hé Merlin Gf ein pfert
inde vuorte in zuo hove wert

dé begénete in ein junc man
vroelichen hé singen began

dé truoc zwéne niuwe schuohen
die wante hé an tuon

als die verslizzen wxren genuoc
die hé an den viiezen truoc

Merlin des mannes lachete

s6 sére daz hé alle quachete

zuo lachene hé seltene pflac

des gevangen hé was dé sprach
“guote Merlin waz diutet daz”
Merlin sprach “muoz ich iet parat
s6 wole han als dé da geit

inde morgene Gf der biren steit

hé wznet slizen die niuwe schuohen
hé en sal ir niemer an getuon”

die anderen des wunder nimen
alsus si viire den kiininc quimen

do6 was der kiininc harte vr6

daz was Merlin worden s6

hé gruozte in inde hiez in sin gemeit
hé site “ir sulet hin gereit

iuweren wille sunder bale

Merlin durch daz gehaltet wole

ir mohtet gerne mit mir sin”

daz muoste liden Merlin

d6 wart deme kiininge gesaht

wie Merlin hette braht

do riefen si alle “Merlin

d muost ni ein liigenzr sin

dich solte eine juncvrouwe vihen
daz hit nt dé kneht getan .

dé vore dinen ougen steit”

dé in vienc iz was ime leide

daz man der reden iet gewuoc

mit worten hé iz ie undersluoc
deme kiininge hé sagen began

wie in begénete ein junc man

wie hé des lachete inde wie hé sprach
daz hé en lebete niemer den tac

dé sante der kiininc boten dare

daz man des mannes n@me ware
den jungen man si tét vunden

deme kiininge si daz kunten
nochdanne mannelich d4 redete

hé hette gelogen in der stete

in hette gevangen ein kneht

Merlin sprach “ich hian wir inde ir unreht
hérre kiininc daz tuot beschouwen
s6 gelichet hé den juncvrouwen”
den mennischen man heimeliche besach
man vant iz als Merlin sprach

an bursten liden inde an libe

maget . anders gelich einen wibe

sint mannelich sich wirs versach
an alle deme daz Merlin sprach
der kiininc in sint heimeliche
vrigete umbe die riche

inde umbe alle sine gen6zen

ob ir einic solte werden verstdzen
inde wie solich solte sin ire tot

ob ire einic solte liden not

Merlin sprach . “der trache von Engellant
dé is verre entvorht inde bekant
mit grozer maht hé vert

nieman sich sin erwert

n sal in ein geschoz zemen

vore Limezheim sal iz ime nemen
sin manhaftic leben

sint sal man kleine 4f in geben”
dar nah kiininc Richart

vore Limezheim erschozzen wart
do vragete in der kiininc vort

wie der keiser solte sin entvort

hé sprach “daz roemische riche
gewinnet einen den vuhse geliche
dé sal des mit éren walten

hé sal iz als ein lewe halten

daz sal weren eine kurze stunt

dé sal ertrinken als ein hunt”

als Merlin hier vore sprach

deme keiser Heinrich alsé geschach
alsus wurden wir vunden

Merlins wort zuo allen stunten
ane liigene alte hé den lip

die voregenanden beslozzene wip
ersturben in kurzen tagen gare
sint quimen ander liute dare

inde besizen die gereitschaf

ich wene — Merline gap

die genide inde in hette erkoren
dne sache en wart hé niet geboren
daz nie mennische en vernam

wie sin vater zuo sinere muoter quam
noch nieman en weiz wé hé ware
sunder — — unse hérre

dé noch geschepfet wunder

an iegelichen mennischen sunder
sine getxne inte sine siten

noch en is sin wunder niet geliten
alle tage noch man sin wunder sit
des is eine kurze zit

daz Merlin des libes ende

sunder einige missewende

man mac vile von — sagen

hé hit getin in kurzen tagen
einere juncvrouwen genade

want si vruo inde spite

ire sinne an — kérte

inde von kinde gerne érte

daz is von Berge sente Liuthilt

ir was vater inde muoter holt

daz was reht want si es verschulte
mit wisheite inde gedulte

ire muoter von den tagen quam
ire vater ein ander wip nam

die juncvrouwe tete als si pflac
daz was der vrouwen ungemach
als si iet durch got gap

zehant was da zorn ab

inde ein vile groz vrigen

sente Liuthilt wolte ie wigen
daz si tete — wille

beide offenbir inde stille

die stiefmuoter iz ie entsuop

zuo lezzeste daz si daz geschuof
daz diz der hérre warten wolte
die guote Liuthilt die solte

in ireme kleide tragen brot
armen den es di was not

ire vater volgete ir nih

hé sprach “tohter waz trit ir d3”
“vyater steine .” “la danne schouwen”
hé entloch den schéz der juncvrouwen
do6 wart daz brot zuohant

zuo steinen . d6 hé die dir vant
d6 wart ime sin gemoede heiz
der vrouwen hé iz zuohant verweiz
dé iz die guote den armen bot

d6 wurden dise steine aber brot
sente Liuthilt lobete sére

— —unsen hérre

want hé ir an der stunde

der grozer gendden gunde

sente Liuthilde des vile geschach
zuo einen ziten si sach

f ires vateres lande gin

wilde gense die wolte si vihen

si gienc zuo den gensen dare

den gebét si allen gare

von ires schepfars gewalt

daz si giengen in ire behalt

der gense was mé danne tisent di
der giengen iemer zwi inde zwa
vore ire dar si sie gin hiez

in ires vateres schiure si sie liez

si liez die schiure offen stin

si verb6t in vliegen inde gin

do6 bat die juncvrouwe sére

daz gesinde durch gotes ére

daz man der gense niet ab en tate
si gelobeten ez inde hielten ez unstate
die knehte ir eine stilen

die wart geezzen in hxlen

si hielt si Gf den anderen tac

biz si ire gezite gesprach

do6 gienc si zuo der schiuren

inde gruozte ire tiuren

do gebot si in — namen

inde allen wilden gensen samen
daz si iemer miten daz lant

d6 gap si in urloup zuohant

daz si vuoren ire verte

ire engeine dannen en gerte

d6 daz sente Liuthilt gesach

zuo den knehten si sprach

si hetten der gense abe getin

si muoste si wider hin

di wart lougenen inde sweren

daz muoste eine wile weren

zuo lezzeste die wirheit wart gesaht
d6 wurden ire die bein braht

— — si do des bat

daz die gans wart Gf der stat

von den beinen lebente wider

do vuoren si enwec niemer mé sider
en quam wilde gans Gf daz plein
die genide wolte ire — gén

noch tete — mé durch si

ein riche man wonete di bl

dé was ires vateres vurhgendz

des gireheit was s6 groz

daz hé ime sin lant ab ier

inde en wolte es ime niet lAzen wier
zuo lezzeste quam daz in klage

do solten si komen zuo tage

